
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ছন্দপতন
বোধের আশাবাদী সংগ্ৰামী প্ৰকৃতির সমন্বয় আমি আশাও করি নি, খুজেও পাই নি অনেকদিন ।
সাধারণ মেয়ের মতই নানা ভাবে মেশাল গড়ন পেয়েছিল তার মন, তেজের সঙ্গে দুর্বলতা, বড় আশার সঙ্গে সস্তা হালকা সুখের লোভ, জীবনকে দামী মনে করার উদারতার সঙ্গে স্বার্থপরতার দীনতা । চলতি নানা নীতি আর আদর্শ, নরম গরম সংস্কার আর বিদ্রোহ, ভাবভাবনা কাজ আর ফ্যাশন— সব কিছু থেকে সুযোগসই পছন্দসই কম বেশী খুটে খুটে নিয়ে নিজেকে গড়া ।
আপশোষ জাগে নি, বিশেষ বিচলিতও হই নি। কিন্তু বহুদিন পর্যন্ত বার বার মনে হয়েছে যে এমন যার দেহের গড়ন, এমন সর্বাঙ্গীন সামঞ্জস্য যার রূপে, তার মনের কোন সুনির্দিষ্ট গড়ন নেই, বৈশিষ্ট্য নেই!
তৃপ্তির মধ্যে বরং খানিকটা মানসিক সংগঠন দেখেছি— ঘরের কোণে সংসারের কাজে আটক থাকার জন্য যতই সঙ্কীর্ণ হোক তার মনটা । আমরা যাকে কবিতা বলি তার কিছুই
সে বোঝে না : রামায়ণ মহাভারত, সাধারণ ছাড়া ও পদ্য পৰ্যন্ত তার বোধশক্তির সীমা । হাতের কাছে বাংলা খবরের কাগজ পেলে সে বাছা বাছ কয়েকরকমের কয়েকটা খবরে চোখ বুলায়। কিন্তু যেটুকু সে বোঝে, জীবনের নিয়মনীতি আর মানে যেটুকু সে জানে এবং মানে, যত সংস্কার আর

		 এই পাতা শেষ সম্পাদিত হয়েছে ১২:০৫টার সময়, ২৭ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

